
Na̠xa xit́ontosó na̠ Child 
Protective Services 
(Vechiñu Nu̠ú Ntiáa-na̠ 
Na̠ Váli,́ CPS) kua̠chi
Ntiáa-ntu̠ na̠ váli,́ ná va̠‘a koo-na̠, ra 
chińtieé tá‘án-ntu̠ nána táta ra saá 
kuvi kuntiaa-na̠-na̠

Na-ña̠ kúú-ña̠ kuvi ka̠‘a̠n ná kantix́a-
na̠ yu̠‘u̠?
• Ná kantix́a-ún tu̠‘un na̠ sáchiñu xi‘́in kuénta-ún ra 

taxi-ún ka̠‘a̠n-na̠ xi‘́in iinka na̠ yuvi,́ na̠ va̠‘a xińi̠-na̠ 
xa̠‘á-ún ra saá kuvi kunta̠a̠ va̠‘a ini-na̠ xa̠‘á-ún. Átu 
kuniñú‘u-ún taxi-ún ntiǎyu ña ná ka̠‘a̠n-na̠ xi‘́in-na̠.

• Ná taxi-ún ki̠‘vi na̠ sáchiñu xi‘́in kuénta-ún ña ná 
kunta̠a̠ ini-na̠ na̠xa kúú ve‘e-ún.

• Ná ku̠‘u̠n-ún xi‘́in na̠ vechiñu tá kúni̠-na̠ ntakitá‘án-
na̠ xi‘́in-ún xa̠‘á kuénta-ún á na̠ váli ́se̠‘e-ún. 

• Ná ntaka̠tú‘un-ún tu̠‘un xi‘́in-ntu̠ ra ná ntakuntieé-
ún.

• Tu iýo nu̠ú xińiñú‘u ku̠‘u̠n na̠ váli ́se̠‘e-ún ná ku̠‘u̠n-
ún xi‘́in-na̠ tu xa̠ ni̠ka̠‘a̠n-na̠ xi‘́in-ún ña ná ku̠‘u̠n-ún.

• Tu ni̠sa̠ma ve‘e-ún á número teléfono-ún ra ná 
kama ka̠‘a̠n-ún xi‘́in na̠ sáchiñu xi‘́in kuénta-ún ra 
iinka tu xa̠a̠ iin na̠ ve‘e-ún ra koo-na̠ ve‘e-ún ra ná 
ka̠‘a̠n-ún xi‘́in-na̠ xa̠‘á na̠ ikán. 

• Ná ntukú-ún taxi-na̠ ña̠‘a nta‘á-ún. Íyo sava 
condado nu̠ú sáchiñu na̠ yuvi ́na̠ kuvi chintieé 
tá‘án-na̠ xi‘́in-ún nta̠a̠ nti‘i kua̠chi.

• Tu iýo iinka na̠ yuvi ́na̠ va̠‘a xińi̠ xa̠‘á na̠xa nto̠‘o 
na̠ ve‘e-ún ra ná ka̠‘a̠n-ún xi‘́in na̠ sáchiñu xi‘́in 
kuénta-ún xa̠‘á na̠ ikán. Tu va̠‘a xińi̠ na̠ sáchiñu 
xi‘́in kuénta-ún xa̠‘á na̠ ve‘e-ún ra va̠‘a ka kuvi 
chika̠a̠ ini-na̠ xa̠‘á kua̠chi xa̠kin-na̠.

Yoo kúú-na̠ kuvi ntakuiin-na̠ yu‘ú-i̠ 
tú kúni̠-yu̠ ntaka̠tú‘un-i̠ tu̠‘un xa̠‘á 
kuénta-yu̠?
Tu iýo tu̠‘un kúni̠-ún ntaka̠tú‘un-ún xi‘́in-ntu̠ tu iýo 
kua̠chi kúni̠-ún ntukú-ún ra ná ka̠‘a̠n-ún xi‘́in na̠ 
sáchiñu xi‘́in kuénta-ún á na̠ xi̠tǒ‘o-na̠.

Tu iýo ña̠‘a kökuvi chintieé tá‘án-na̠ xi‘́in-ún xa̠‘á ra ná 
ka̠‘a̠n-ún xi‘́in na̠ kúú chêe nu̠ú iinka-na̠.

Kuvi ka̠‘a̠n-ún xi‘́in na̠ ve‘e Constituent Relations 
(Na̠ Xińi So̠‘o Tu̠‘un Nána Táta Na̠ Váli)́ xi‘́in número 
teléfono 1-800-723-4831 ra ntisaá óra kuvi chintieé 
tá‘án-na̠ xi‘́in-ún

- saá tu -

Kuvi ka̠‘a̠n-ún xi‘́in iinka ve‘e nani ́Office of the Family 
& Children‘s Ombuds* (Ve‘e Nu̠ú Íntichi Xa̠‘á Nána 
Táta Na̠ Váli)́ xi‘́in número teléfono 1-800-571-7321.
* Ve‘e yó‘o süvi ve‘e DCYF kúú-ña̠. Tá xákin-na̠ kua̠chi xa̠‘á 
DCYF, ra mií ve‘e yó‘o kotontosó-na̠-ña̠.

Tu kúni̠-ún ka‘vi-ún tutu yó‘o xí‘in iinka tu̠‘un ra ná ka̠‘a̠n-
ún xí‘in na̠ ve‘e DCYF Constituent Relations (Na̠ Xíni 
So̠‘o Tu̠‘un Nána Táta Na̠ Válí) (1-800-723-4831 |  
360-902-8060, ConstRelations@dcyf.wa.gov)

Na̠xa kotontosó na̠ ve‘e CPS tá 
kakin-na̠ kua̠chi xa̠‘á iin na̠ yuvi?́
Tu xa̠kin-na̠ kua̠chi xa̠‘á iin na̠ yuvi ́chi nto̠‘o iin ña̠ 
lo‘o iin tu̠ntó‘o á ntó‘o-ña̠ chi köntiáa-na̠-ña̠ ra saá 
kotontosó na̠ ve‘e CPS ná kunta̠a̠ ini-na̠ na-ña̠ kúú-
ña̠.  Kúni̠-na̠ kunta̠a̠ va̠‘a ini-na̠ tu nto̠‘o ña̠ lo‘o chi 
ka̠ni-na̠-ña̠ á könińtiaa-na̠-ña̠ á sa̠nto̠o-na̠-ña̠, ra kúni̠-
na̠ kunta̠a̠ ini-na̠ tu va̠‘a koo na̠ váli ́á nto‘o-na̠ iinka 
tu̠ntó‘o ra tu va̠‘a iýo-na̠ vichin. Xińiñú‘u-na̠ ka̠‘a̠n-na̠ 
xi‘́in kua̠‘á na̠ yuvi ́ná kunta̠a̠ va̠‘a ini-na̠ na-ña̠ kúú-ña̠.

Na̠chun xit́ontosó-na̠ ve‘e-i̠?
• Ve‘e nani ́Department of Children, Youth and 

Families (Ve‘e Na̠ Váli,́ Na̠ kuáchi, xi‘́in Na̠ Ve‘e-na̠) 
(DCYF) kúú ve‘e nu̠ú xi̠ni so̠‘o-na̠ ña̠ átu ntó‘o na̠ 
váli ́se̠‘e-ún.

• Tia̠a iin na̠ yuvi ́iin tutu ká‘a̠n nto̠‘o na̠ váli ́iin tu̠ntó‘o 
ña̠ ká‘a̠n tutu tu̠‘un na̠ vechiñu xa̠‘á na̠xa ntó‘o na̠ 
váli ́(RCW 26.44.020).

• Ká‘a̠n tutu ikán xa̠‘á ña̠‘a kini á ña̠‘a i̠yo ra átu kuvi 
nto̠‘o kuénta na̠ váli ́se̠‘e-ún.

• Kúni̠-na̠ ve‘e DCYF chintieé tá‘án-na̠ xi‘́in-ún ná 
va̠‘a koo na̠ váli ́se̠‘e-ún.

Na-ña̠ kúú-ña̠ tá ká‘a̠n-na̠ xa̠‘á kani-
na̠ na̠ váli ́á iinka tá köntiáa-na̠-na̠?
Kua̠chi kúú-ña̠ tá iin na̠ yuvi ́sánto̠‘o-na̠ iin ña̠ lo‘o á 
ke‘é-na̠-ña̠ á xǐko-na̠-ña̠ tu nto̠‘o ña̠ lo‘o á yǔ‘u-ña̠ 
á kunti‘i ini-ña̠ ra saá tu kua̠chi kúú-ña̠ tu kökúni̠-na̠ 
kuntiaa va̠‘a-na̠ iin ña̠ lo‘o. Kuvi ka‘vi-ún tutu tu̼‘un na̠ 
vechiñu, tutu nani ́WAC tutu ña̠ 110-30 ra saá kuvi 
kunta̠a̠ ini-ún xa̠‘á-ña̠. Ná ka‘vi-ún tutu internet ña̠ yó‘o  
https://apps.leg.wa.gov/WAC/default.
aspx?cite=110-30&full=true

Na̠xa kotontosó-na̠ kuénta-yu̠?
• Kántix́a na̠ DCYF ña̠ va̠‘a nuni kúú-

ña̠ tá kuvi kinto̠o na̠ váli ́ve‘e xi‘́in 
nána táta-na̠ tu süvi i̠yo kúú-ña̠.  Ra 
xina ná kunta̠a̠ va̠‘a ini na̠ sáchiñu 
kuénta-ún ña̠ va̠‘a iýo na̠ váli ́ra saá 
ntukú-na̠ chintieé tá‘án-na̠ xi‘́in-ntó 
ña̠ ná va̠‘a kuntiaa-ún na̠ váli ́se̠‘e-
ún ve‘e-ún.

• Ná va̠‘a ka̠‘a̠n-na̠ xi‘́in-ún ra saá tu 
xi‘́in na̠ váli ́se̠‘e-ún ná sátǒ‘o-na̠-
ntó.

• Xińiñú‘u-na̠ ka̠‘a̠n-na̠ xi‘́in-ún chi 
nána á táta kúú-ún á na̠ ntiáa na̠ 
váli ́kúú-ún ña̠kán xińiñú‘u-na̠ 
ntatú‘un-na̠ xi‘́in-ún.

• Ká‘a̠n tutu tu̠‘un na̠ vechiñu ña̠ kuvi 
ntatú‘un-ntu̠ xi‘́in-na̠ ra kuvi tavá-
ntu̠ nǎ‘na-na̠ ña̠ ná kunta̠a̠ ini-ntu̠ 
xa̠‘á na̠xa nto̠‘o-na̠ ra köxińiñú‘u-ntu̠ 
ntukú-ntu̠ taxi-ún ntiǎyu. Kuvi ntukú 
na̠ váli ́ná koo iin na̠ yuvi ́xi‘́in na̠ tá 
ntatú‘un-ntu̠ xi‘́in-na̠.

• Kuvi kunta̠a̠ va̠‘a ini-ntu̠ xa̠‘á na̠xa 
nto̠‘o chi ka̠‘a̠n-ntu̠ xi‘́in kua̠‘á na̠ 
yuvi ́ra ntukú-ntu̠ ka‘vi-ntu̠ tutu tia̠a 
na̠ vechiñu xa̠‘á-ntó. 

• Tu xa̠kin na̠ póli kua̠chi xa̠‘á-ntó ra 
ntakitá‘án na̠ CPS xi‘́in-na̠ ra saá 
kuvi kunta̠a̠ va̠‘a ini mii ́u̠vi̠ ve‘e na̠xa 
nto̠‘o na̠ váli.́

• Átu ntukú-ntu̠ chintieé tá‘án-ntu̠ 
xi‘́in-ntó, ná va̠‘a ka koo-ntó ve‘e-
ntó ra átu va̠‘a ka sáchiñu iinka-na̠ 
xi‘́in-ntó, na̠ ve‘e Family Voluntary 
Services (Nu̠ú Chińtieé Tá‘án-na̠ 
Xi‘́in Nána Táta Na̠ Váli)́ (FVS).

Na̠xa kúú-na̠ kunta̠a̠ ini-na̠ átu ña̠ ntix́a kúú ña̠ xa̠kin-na̠ kua̠chi  
xa̠‘á na̠ yuvi ́átu ña̠ vatiá kúú-ña̠?
Tá kakin-na̠ kua̠chi xa̠‘á iin na̠ yuvi ́ra kuvi kotontosó-na̠-ña̠ ná kunta̠a̠ ini-na̠ tu ntix́a  
á ntïxa kúú-ña̠. Tu kántix́a-na̠ ña̠ ntix́a kúú-ña̠, kúni̠ kachi ña̠ átu sa̠nto‘o na̠ yuvi ́iin  
ña̠ lo‘o. Tu kántix́a-na̠ ña̠ ntïxa kúú-ña̠ ra kúni̠ kachin átu köniśanto‘o na̠ yuvi ́iin  
ña̠ lo‘o átu kökuvi kunta̠a̠ va̠‘a ini-na̠ tu ña̠ ntix́a á ña̠ ntïxa kúú-ña̠.

Na̠xa kuvi kunta̠a̠ ini-yu̠ tu kántix́a-na̠ á  
käntix́a-na̠ sa̠nto‘o-i̠ na̠ váli?́ 
Chinta‘á-ntu̠ iin tutu nu̠ú saá kuvi kunta̠a̠ ini-ún na̠xa kántix́a na̠ vechiñu.  
Tu kántix́a na̠ vechiñu ña̠ sa̠nto‘o-ún iin ña̠ lo‘o ra ikán ka̠‘a̠n tutu na̠xa kuvi  
ntukú-ún kua̠chi xa̠‘á-ña̠. Tu kúni̠-ún ntukú-ún kua̠chi ra ná xa̠a̠ tutu tiaa-ún ve‘e  
DCYF ti̠xin 30 ki̠i ́nta̠a̠ ki̠i ́ni̠xa̠a̠ tutu chi̠nta‘á-na̠ nu̠ú-ún chi tu ya̠‘a ka ki̠i ́ 
ra köo ta̠tán.

Na̠xa kuvi nto‘o-i̠ tu kántix́a-na̠ sa̠nto‘o-i̠ iin  
ña̠ lo‘o?
Nu̠ú computadora ve‘e DCYF kinto̠o tu̠‘un xa̠‘á-ún ra iýo na̠ kuvi ka‘vi-na̠-ña̠  
ra iýo iinka na̠ kökuvi ka‘vi-na̠-ña̠. Kuvi tavá-na̠ tu̠‘un xa̠‘á-ún:
• Tu ka‘ntia-na̠ chiñu xa̠‘á na̠ váli ́se̠‘e-ún ra kuvi ka̠‘a̠n-na̠ xa̠‘á na̠xa sa̠nto‘o-ún  

iin ña̠ lo‘o.
• Tu kúni̠-ún sáchiñu-ún xi‘́in na̠ váli ́á xi‘́in na̠ chêe tá tu̠‘un na̠ kú‘vi̠ ra kuvi  

chika̠a̠ ini-na̠ ña̠ kökuvi sáchiñu-ún iin chiñu saá.
• Tu ntukú-na̠ kunta̠a̠ ini-na̠ tu ya̠chi̠ sa̠nto‘o-ún iin ña̠ lo‘o chi iinka ichi ́ 

kántix́a-na̠ sa̠nto‘o-ún iinka ña̠ lo‘o.
• Tu kúni̠-na̠ kunta̠a̠ ini-na̠ tu kuvi kuntiaa-ún iin na̠ váli ́tá tu̠‘un iin  

ña̠ lo‘o tá‘án-ún.


